
GOUVÈNÈ CUOMO ANONSE DÈNYE SERI ALOKASYON KOURAN ELEKTRIK RECHARGE NY 

 

Plis pase 3,100 djòb ki sipòte pa dènye prim sou enèji ki te atribye a biznis yo nan eta 

 

Gouvènè Andrew M. Cuomo jodia te anonse ke Konsèy Administrasyon New York Power Authority 

(NYPA) a apwouve yon lòt seri alokasyon kouran bon mache nan kad pwogram ReCharge NY nan tout 

eta, ki lakoz nan envestisman kapital ak nouvo djòb nan Eta New York. Yon total 11.8 megawatt (MW) 

enèji a bon mache pral distribye pami 26 biznis kap fonksyone ak twa òganizasyon non-pwofi, sa ki 

espere pou ogmante yon estimasyon $270 milyon dola nan envestisman kapital. Preske 3,100 djòb 

sipòte pa seri alokasyon sa a, ladann yo pral kreye plis pase 300 nouvo djòb. 

 

“Pandan dènye ane ki sot pase yo alokasyon kouran elektrik te distribye atravè pwogram ReCharge NY ki 

te pèmèt biznis yo nan eta pou elaji ak kreye travay nan kominote yo,” Gouvènè Cuomo te deklare. 

“Avèk yon lòt seri alokasyon kouran a bon mache, nap kontinye envewti nan ekonomi rejyonal nan lwès 

New York a North Country, e map rete tann pou m wè envestisman sa yo bay rezilta pou Nouyòkè yo.” 

 

Se setyèm seri alokasyon kouran nan kad pwogram RNY la ki chita sou lwa Gouvènè a te siyen nan lane 

2011. Pwogram nan ki plase anba administrasyon NYPA fèt pou l sipòte devlopman ekonomik nan tout 

kwen eta a grasa kouran bon mache l ap bay biznis ak lòt enstitisyon ki dakò pou yo kreye oswa konsève 

djòb. 

 

Ou ka wè alokasyon RNY yo la. 

 

Prezidan NYPA John R. Koelmel te deklare, “ Pwogram ReCharge NY Gouvènè a te gen yon gwo enpak 

sou devlopman ekonomik nan Eta New York. Nan diminye pousantaj elektrik pou biznis ak lòt konpayi yo 

nan Eta, pwogram lan te pwouve pou li yon resous inestimab ki tradwi dirèkteman nan stimile 

envestisman kapital ak garanti travay.” 

 

Gil C. Quiniones, NYPA Prezidan ak Ofisye Egzektif an Chèf, te deklare, “NYPA angaje, sou lidèchip 

Gouvènè a , pou itilize enèji a bon mache pou pwoteksyon travay nan tout eta. ReCharge NY, kounye a 

nan twazyèm ane l, ap sipòte plis pase 380,000 djòb nan antrepriz gran anvègi.” 

Ankontan alokasyon jodi a, pwogram kouran Gouvènè a bay ozanviwon 737 MW pou 600 biznis ak 71 

òganizasyon ki pap fè pwofi pandan de dènye ane ki sot pase yo. Pou pèspektiv yon megawatt kouran 

sifi pou satisfè bezwen 800 rive 1.000 kay nòmal.  

 

RNY ofri jiska sèt ane kontra kouran. Mwatye kouran elektrik nan kad pwogram nan—455 mw—sòti nan 

izin kouran idwo-elektrik Niagara ak St. Lawrence-Franklin D. Roosevelt izin enèji idwoelektrik, ki bay kèk 

nan elektrisite a ba pri nan eta. Rès 455 MW la se enèji ekonomik NYPA jwenn nan sous mache lavant an 

gwo. Anplis angajman pou djòb ak envestisman kapital, lòt kritè evalyasyon pou aplikasyon ReCharge NY 

gen ladann enpòtans depans pou kouran elektrik nan depans jeneral pou fè biznis, risk ki genyen pou 

aplikan yo fèmen oswa redui operasyon yo, enpòtans enstalasyon aplikan yo nan ekonomi lokal la, ak 

angajman li pou efikasite enèji. 

